
Ngolwa 24 ku November, inqaba yase
Thionville yadutyulwa, waza lomzi wa-
tshiswa ngembumbulu kwindawo ngenda-
wo; kwati ngolwa 25 wazinikela, kwati-
njwa amadoda amawaka mane (4,000)
nekanunu ezimakulu mabini (200).
Ngolwa 26, ama German abuya agxo-
twa ngama French kumzi wase Amiens.
Kodwa ngolwa 27 ama Prussia abuya
atyalela pambili, awutimba kwakona umzi
wase Amiens, umzi onendyebo, unama-
waka amashumi matandatu abantu (60,000)
Ngecawa nangomvulo ngolwa 27 nolwa
28 [bookmark: bookmark0]ku November, kwakuko ukulwa oku-
kulu ngasentla kwe Orleans nangakwezo
nqaba zingase Paris.
Ngokuhlwa kolwa 27 nakusasa ngolwa
29 [bookmark: bookmark1]ku November, umkosi wama French
ose Paris walinga kunene ukugqoboza
kwizintlu zemikosi yama Prussia, waza
kodwa wabuya watyalelwa kwasemva
kwabulawa into eninzi yawo.
Ngolwe 4 ku December, wabuya wati-
njwa kwakona umzi wase Orleans ngama
Prussia. Okukutinjwa kwabe sekukokwe-
sitatu ngenyanga ezimbini. Umpati-mkosi
wama French, enamadoda amawaka anga-
makulu mabini (200,000), wahlehlela emva
etyalwa ngumkosi wama Prussia. Kwaza
kwalandela intsuku ezine ekwaliwa ngazo
zone, aza ama French aya etyalelwa emva
nakuba alwa ngoburoti obukulu. Kwi-
ndawo ngendawo zase France bekumana
kubako amadatyana pakati kwemikosana
emincinane. Kodwa umkosi wase Loire
owawuza kunceda lowo use Paris awuba-
nga nako ukwenjenjalo.
Ukudutyulwa kwe Paris kwaqala ngo-
lwa 28 ku December, enye inqaba kwezi-
ngapandle ekutiwa yi Mount Avron yata-
tyatwa; nenqaba ekutiwa zi Bosneay ne
Nogent zada zecwaka, oko kukuti ama
French akabisaba nako ukudubula aku-
dubula ama Prussia. Ngolwe 4 ku Janu-
ary, yayisaqekezwa ngenkanunu I-Paris
leyo.
IMFAZWE YASE EUROPE.
NO. III.
UMZI we Paris usaraulwe, ufikelwe nayi-
ngqele eselide yayinto emhlope pantsi,
kungateteki kona ukubanda. Abemi bayo
basawatyala ngokungamandla ama Prus-
sia, ekubonakala ukuba into engade iboyise
yindlala yodwa. Ukuba bukali kwengqele
bekungangokude elinye isentile lome yiyo
life kupele kwakulondawo belilinda kuyo,
nama soldati ama French aselede atunye-
lwa ehospitaleni ngenxa yengqele leyo,
aliwaka elinamakulu mabini (1200), abe
awama Prussia emawaka matandatu
(6000). Imikosi yama French nama
Prussia ilwa yonke lemihla. Ububi obuse
France abuteteki. Into eninzi yabantu
ebike izityebi ngapambili, inxenye inem-
fuyo elingeneyo, ngoku selingamanqiba.
Soyiqalelake lembali yemfazwe kwalapo
sayishiya kona kwesi Sigidimi sidluleyo.
Bokumbula abaleseshi betu ukuba I-Metz
yazinikela kuma Prussia ngolwa 26 ku
October, nokuba umkosi omkulu omadoda
angamawaka alikulu elinamashumi osixe-
nxe anesitatu (173,000) watinjwa.
Ngolwa 29 ku October, ama German
awufikela umzi ekutiwa yi Dijon osand’
ukwakiwa. Awuxatisela amadoda awo
lada lalixesha lesine, awati ngalo ama
German awudubula ngezinkulu ikanunu;
wazake wazinikela kwakuba njalo.
Ngolwe 6 ku November, alwa ama
French abuya awuhluta kuma Prussia
umzi we Chateaudun owautatyatwe ngolwe
18 ku October.
Ngolwe 9 nolwe 10 ku November, kwa-
iiwa elinye lamadabi amakulu, elahlala
intsuku zombini, waza umzi we Orleans
wabuya wahlutwa kuma Prussia. Kwelo
dabi ama German alahlekelwa ngamawaka
amatatu amadoda kudibene abuleweyo
nangxweleriweyo.
UKUVIWA KWETYALA LIKA
THYART LOKUBULALA.
U-CHRISTIAN Johannes Petrus Erasmus
Thyart, I-Bulu, wabese matyaleni E-
Cape Town ngenxa yokuba wati mayela
nolokuqala ku May wabulala U-Gert
Swart, no Lys, no Vlak; U-Antyi, no
Fityi, no Swartboy, no Troy, nomtana ka
Lys. Ababantu wababulala E-Flaming-
queberg E-Clanwilliam. Watiyena akana-
tyala. Itengwa lake belingu Mr. Villiers, li-
ncedwa ngu Mr. Halket, kwa elinye itengwa.
Elinye lamanqina abati ngu Gert Pans
lati emva kokuba lifungisiwe—“ Ndandiko
xa abobantu babulawayo. Ngemini enga-
pambili kokubulawa kwabo wati U-Thyart
mandiye kufuna imazi yenkomo inetole.
Kwatike ngalomini zaluswa nguye igusha
zika Kotze ebendizalusa. Ndaulanda um-
kondo ndada ndaya kuwufaka E-Famin-
queberg. Ndati ndakufika kwi sihlanjana
esitile ndeva indumzelo. Ndandinenja yam
kukupela. Ndayake ndakuhlola ukuba yin-
tonina; ndabuya ndaya kumtyela U-
Thyart ukuba bayixelile lonkomo E-
Flaminqueberg. Wati akubon’ ukuba
usate nqumama ecinga, ndati mna, tina
madoda amnyama singaya kubabamba abo
bantu. Ndanditetake mna, no Adonis no
Willem July, wati yena liya kuhlaulwa
ngubanina ixabiso layo, watike abo Batwa
sebeya kudutyulwa bangabanjwa. Wa-
ndishiyake wemka. Ndite ndakufika ne-
gusha ngokuhlwa, wati, kwakusasa ngo-
mso zesiye kubafuna Abatwa abo. Kusile
ke saya kona endlwini ka Thyart, mna
no Adonis, no Willem July. Sati saku-
gqiba ukupunga ikofu awayesipile sandu-
luka, U-Adonis no Thyart bepete imipu,
mna ndipete ipeki, U-Willem July epete
intonga. Obupetwe ngu Adonis umpu
ubungoka Dirk Kotze. Siteke xa siza
kuvela kulondawo, sapiwa utywala babe
Lungu, endingazike ukuba waselana yena.
Site sakubugqiba wati U-Thyart umteto
ka Rulumente uti Abatwa mabadutyulwe,
“ izeke senifika nidubula ningenzanga

